
臣等謹案，易小傳六卷，宋沈該撰。該字守約，吳興人。該之說易既以正體發明爻象之

旨，又以變體擬議變動之意。以求合于觀象，玩辭觀變玩占之義。其占則純用春秋左氏

傳之法，雖亦時有得失，要非無稽而臆說也。自王弼以后，論易者多以談理爲宗。然後

聖人緣理以示象，后人因象以窮理。象之不明，更于何見？該獨發明爻象之正變，力追

三代以上占筮之指，而又不雜揉于飛伏納甲，一切識緯术之說，愈于空談者遠矣。是書

紹興時曾進于朝，降詔褒美，后林至嘗議其拘攣，非篤論也。陳振孫書錄解題，謂該又

有繋辭補注十餘則附于卷末，今本無之，蓋已久佚矣。 乾隆四十五年五月恭校上

序

明例

卷一上 卷一下

卷二上 卷二下

卷三上 卷三下

卷四上 卷四下

卷五上 卷五下

